
CAMPAÑA DE SENSIBILIZACIÓN  

QUÉRENME BEN 
 

OBXECTIVOS DA CAMPAÑA. 

O Concello de  Lousame en  colaboración  co CPI Plurilingüe Cernadas de Castro desenvolve esta 

campaña dirixida a sensibilizar á poboación xeral sobre a  importancia da prevención da violencia 

de xénero a  través do bo  trato e o  respecto entre  iguais. Conta con  financiación con cargo aos 

créditos recibidos do Pacto de Estado contra a violencia de xénero e do Ministerio de Igualdade. 
 

DESCRICIÓN. 

Durante  o mes  de  novembro  as  persoas  que  queiran  participar  na  campaña  #QUERENMEBEN 

poderán facelo de dous xeitos; 

‐ compartindo a campaña Quéreme ben nas súas redes sociais, e/ou 

‐ compartindo  frases, etiquetando ao Concello de Lousame, que amosen as diferencias entre as 

relacións sans e as relacións tóxicas co cancelo #querenmeben ou #nonmequeren  
 

REQUISITOS DE PARTICIPACIÓN E PRAZO. 

Deberán compartir a campaña e/ou unha frase co cancelo #querenmeben ou #nonmequeren nas 

súas redes sociais etiquetando ao Concello de Lousame en:  

Facebook (facebook.com/concello.delousame) 

Instagram (/somosLousame)  

Twitter (@SomosLousame) 

En caso de non dispoñer de Redes Sociais, pódense enviar por WhatsApp ao 689 126 385. 

Xunto  coa  frase  debe  indicarse  o  nome  e  apelidos  de  quen  a  envía,  ou  do  grupo  ao  que 

representa. 

Pódese participar de xeito individual ou grupal (aulas, entidades, asociacións, etc..) 

O prazo para enviar as frases remata o 29 de novembro. 
 

SORTEO DE AGASALLOS. 

Ao finalizar a campaña realizaranse 3 sorteos;  

‐ 1 vale de 1 CEA PARA DÚAS PERSOAS entre quen participou compartindo a campaña. 

‐ 1 vale de 1 CEA PARA CATRO PERSOAS entre quen participou de xeito  individual compartindo a 

súa frase co cancelo  #querenmeben e/ou #nonmequeren 

‐ 1 vale de MATERIAL DEPORTIVO entre os grupos (aulas, entidades, asociacións) que participaron 

compartindo as súas frases cos cancelos #querenmeben e/ou #nonmequeren 

No caso de que unha das categorías quedase deserta, eses premios volverían a sortearse entre os 

participantes non agraciados nos outros sorteos.  

Para entrar no sorteo dos agasallos a persoa que envíe a frase ten que ser maior de idade ou, no 

caso de ser menor, debe contar conta coa autorización dun/ha proxenitor/titor/a. Este requisito 

verificaríase no caso de resultar agraciada no sorteo.  

Cada participante  individual ou  grupal entrará en  cada  sorteo 1  soa  vez, e no  caso de  resultar 

agraciado en máis dun deberá optar por un dos premios. 

O  sorteo  realizarase mediante  un  sistema  que  garanta  a  aleatoriedade,  utilizando  programas 

destinados a tal fin. 

Na semana do 2 de decembro publicarase nas redes sociais do concello o listado de participantes 

que reúnen os requisitos para entrar nos sorteos dos agasallos. As persoas participantes disporán 

dun prazo de 24 horas para comunicar calquera incidencia, antes de procederse aos sorteos. 

 

ACEPTACIÓN  DAS  BASES,  PERMISOS,  DEREITOS  E  PROTECCIÓN  DE  DATOS  DE  CARÁCTER 

PERSOAL.  

A participación na campaña implica a aceptación de todas e cada unha das bases descritas.  

O  Concello  resérvase  o  dereito  de  ir  compartindo  as  frases  recibidas  nas  redes  sociais  e  no 

WhatsApp do concello, co obxectivo de promover a participación.  

O Concello resérvase o dereito de non admitir, non publicar ou eliminar aquelas frases con contido 

ofensivo. 

O Concello de Lousame queda facultado para resolver calquera continxencia non prevista nestas 

bases. 

As persoas participantes ceden ao Concello de Lousame os dereitos de uso das frases presentadas, 

tanto a nivel de redes sociais como de exposición pública e medios de comunicación.  

O Concello de Lousame garante o correcto  tratamento dos datos de carácter persoal de acordo 

coa normativa vixente. 

 

 

Lousame, 30 de outubro de 2024. 

 


